5 сынып                                                                                                       Күні: 
Сабақтың  тақырыбы: Шыршалы кеш
Сабақтың мақсаты: а) білімдік: Қызыл бет тақырып бойынша жан-жақты мәлімет бере отырып, сауатты сөйлеу  мен жазуға үйрету;
 б) дамытушылық: ауызша және жазбаша тілді дамыту, қызығушылықтарын оятып, танымдық көзқарастарын қалыптастыру;                                   
 в) тәрбиелік: өз елін, жерін сүюге, мемлекеттік тілді құрметтеуге, қоғамдық ортада өзін-өзі ұстауға тәрбиелеу;
Сабақтың  түрі: пысықтау  сабағы     
Сабақтың әдісі: түсіндіру, сұрақ-жауап, сөйлесу
Сабақтың көрнекілігі: кітап, сөздік
Пәнаралық   байланыс: орыс тілі
Күтілетін  нәтиже: қызыл бет арқылы  өз ойларын  айта  білу;                         
Сабақтың барысы:
           І. Ұйымдастыру  бөлімі
- Оқушылармен  амандасу                 - Кезекшінің мәліметі
             ІІ. Үй тапсырмасын  тексеру
2-тапсырма. «Қысқа күн» өлеңін жаттау.
             ІІІ. Бекіту.
            Оқылым
1-тапсырма. Өлеңді оқып, қарамен жазылған сөздердің қай септікте тұрғанын айту.
Жауап үлгісі: 
жылдың - ілік септік
шыршаны - табыс септік
Аяз ата - атау септік 
бізге - барыс септік
сыйлық - атау септік

Жазылым
2-тапсырма. Берілген сөздердің қатарынан артық сөзді алып тастап, көшіріп жазу. Бір сөз ді қатыстырып, сөйлемдер құрау.
Жауап үлгісі:
1. Шырша, шам, ақ сақал, жаңбыр, сыйлық.
2. Қыс, Аяз ата, ыстық, ойыншық, тақпақ.
3. Би, өн, ағаш отырғызу, Ақшақар, мерекелік қойылым.
Сөйлем: Жаңа жыл кешінде біздің сынып шыршаны безендірді. 

Оқылым
3-тапсырма. Мәтінді оқып, мазмұндап айту. «Мәтін бөліктері» оқыта үйрету ойынын өткізуге болады. 
Сыныбыммен мақтанамын
     Біздің сыныпта 21 оқушы бар. Әр оқушы мектебімізде болатын іс-шараларға белсене қатысып, өз өнерлерін ортаға салып жүреді.
  Мектептегі күрес, шахмат, тоғызқұмалақ, би, домбыра үйірмелеріне қатысады.
   Сыныбымызбен мектепте болған Жаңа жыл кешіне қатыстық. Айнұр мен Айжан испан биін биледі. Бекен ән салып, қатысушыларды таңғалдырады. Ал, Арман кеш біткенше ортадағы әсем шыршаның суретін салып, Аяз атаға ұсынды. 
  Кеш соңында біздің сыныбымыз «Өнерлі сынып» мақтау қағазымен марапатталды.

Жазылым
4-тапсырма. Көп нүктенің орнына тиісті етістікті қойып, көшіріп жазу.
Жауап үлгісі:
1. Өз өнерлерін ортаға салып жүреді.
2. Мектептегі күрес, шахмат, тоғызқұмалақ, би, домбыра үйірмелеріне қатысады. 
3. Айнұр мен Айжан испан биін биледі.
4. Кеш соңында біздің сыныбымыз «Өнерлі сынып» мақтау қағазымен марапатталды. 
V. Сабақты қорытындылау.
VI. Үй тапсырмасы. Мектепте Жаңа жыл мерекесі қалай тойланатыны туралы жазу.

